
KIRISH 

           O‘zbekiston Respublikasi Prezidentining 2017-yil 20-apreldagi PQ-2909-son 

“Oliy ta’lim tizimini yanada rivojlantirish chora-tadbirlari to‘g‘risida”gi qarorning 

qabul qilinishi hozirgi kunda ta’lim tizimining barcha bosqichlarida talabalarga chet 

tillarini uzluksiz o’rganishni tashkil qilish, zamonaviy o’quv materiallar bilan 

ta’minlashni yanada takomillashtirish, shuningdek, zamonaviy pedagogik va 

axborot-kommunikasiya texnologiyalaridan foydalanib chet tillarni o’rganish, lug’at 

boyligini oshirish uchun manbalar (lug’atlar, registrlar, so’z ko’rsatkichlari va 

boshqalar) o’rganilgan bilim, ko’nikmalarni mustaqil ravishda amalda qo’llashga 

o’rgatish chet tili o’qituvchisi zimmasidagi eng katta mas’uliyat hisoblanadi. 

          Mazkur “Maxsus fanlarni o`qitish metodikasi” fani bo’yicha tayyorlangan 

o`quv qo’llanma oliy ta’limning 70 230 101 – Lingvistika (ingliz) magistratura 

mutaxassisligi talabalari uchun mo’ljallangan bo’lib, u “ Maxsus fanlarni o`qitish 

metodikasi” fanidan Buxoro davlat universiteti o’quv-metodik  Kengashining 2023-

yil “29”  avgustdagi 1-sonli bayonnomasi bilan ma’qullangan va tasdiqlangan o`quv 

dasturi asosida tayyorlangan. 

            Ushbu o`quv qo’llanmaning maqsadi magistrantlarni oliy ta'lim tizimida 

maxsus fanlarni o'qitish metodikasi, metodologiyasi, nazariy va amaliy asoslari, 

ularning kelgusidagi pedagogik va ilmiy-tadqiqot faoliyati uchun zarur bo'ladigan 

zamonaviy pedagogik va psixologik bilimlar bilan tanishtirish, maxsus fanlarni 

o'qitishda optimal strategiyani tanlay olish, zamonaviy ta'lim texnologiyalarini ishlab 

chiqish va amalda tatbiq etish; maxsus fanlarni o'qitish metodikasini 

takomillashtirishda ilmiy-tadqiqot va ta'lim sohasidagi innovatsiyalardan foydalanish 

ko'nikmalarini rivojlantirishdir. 

           Ushbu o`quv qo’llanma Maxsus fanlarni o'qitish bo'yicha magistrantlarning 

pedagogik mahoratini oshirish, amaliy va nazariy mashg'ulotlarni tashkil etishning 

zamonaviy metodlari bilan tanishtirish, maxsus fanlarga doir o'quv-uslubiy 

materiallarni tahlil qilish, mashg'ulotlarning turli usullarini ishlab chiqish va 

o'tkazish, shuningdek, talabalar bilim darajasini nazorat qilish va baholashning 

zamonaviy yo'llarini o'rgatishga qaratilgan.  

